
            新擬e拼音法是，音節後面無聲調符號--e，表示輕聲。輕聲e語音比原來e語音khah短，koh-khah弱。台羅的輕聲記號是用〔--〕〔-〕號。

根據新擬e拼音法咱來舉kua輕聲e例；

                             【例一】 
             1.     liaqx  lai         ﹝捉來﹞

             2.     peq    khi lai     ﹝爬起來﹞

        3.     Thair  si          ﹝殺死﹞

4.     houf  la           ﹝好啦﹞ 

· 頂面e斜体字是新擬拼音法e聲調符號。

· 音節後面無聲調符號--e，表示輕聲e部分。

· 1.〔lai〕e本調是    →  〔lair〕---- 第5聲 。

· 2.〔khi  lai〕e本調是 →〔khif ／ lair〕--第2聲 kah第5聲。

 ★ 3.〔si〕e本調是     →  〔sif〕------第2聲。

      ★ 4.〔la〕e本調是     →  〔laq〕------第4聲。

· 台語是除去最後一字，其他e字攏e-起聲調e變化，二字以上e複音節chiah 有變調。但是一旦有輕聲to 無仝款。親像頂面e詞，按照規律無應該變--e，攏變去，而且無按規律變，全部變作輕聲。分別對5.2.4聲變作 輕聲。

· 是怎樣一但有輕聲，to-be-變調呢﹖因為輕聲e聲音khah短koh khah 弱，所以應該變調e頭前字chiah無變調。Ma e-sai 講，輕聲e部分khah 無要緊，一句話總是有一個重點，中心點 khah重要，意義靠中心點，所以中心音節chiah保持本調，不致改變。

· 總講一句，每一個單字攏有聲調，che叫作本調；單字後面一 旦有接續e音節﹝字﹞，to-發生變調，變作另外一種e聲調，che叫作變調。

請koh參考下面e例；

                               【例二】

                1. 無去。      bour   khi。     ﹝消失，不見了。﹞

                   無去。     boud   khil 。  ﹝沒有去。﹞

                2. 歹去。     phaizf  khi 。     ﹝東西壞了。﹞

                   歹去。     phaizv  khil。     ﹝難以成行。﹞

                3. 講不 ?     kongf  m ?         ﹝講不講？﹞

                   講不。     kongv  md 。       ﹝說 ”不”。﹞

                4. 有影無?    wul iazf  bou ?    ﹝真的嗎？﹞

                   有影無。    wul iazv  bour 。   ﹝真的沒有。﹞

         ★【例二】是【臺語新辭典】﹝東方孝義﹞e引用。

★ 音節後面無聲調符號--e，是輕聲e音節。

· 例二1.2.3.4.四組e上下兩音節e字母攏完全仝款﹝聲調以外攏仝款﹞，m-ku一旦第2音節變作輕聲，意思to完全無仝款，內容e意思 to差去kui千萬里。實在真有趣味。

· 反倒轉來講，每組第二語e尾仔節，na-是維持本調，情形to-koh無仝啦。內容e意思e-變-kah〈南轅北轍〉，差天koh差地。

· 可見台語e輕聲ma演gua-ni-a重要e角色，e-sai講，輕聲有影有〈旋轉乾坤〉e本等。

· 為sim-mih講，輕聲真重要，原因to-是ti- chia。

